
LANKIDETZAZKO GOBERNANTZA: LAU DELIBERAZIO TALDEEN “NOLA” PARTEKATU
(2022ko urriaren 24a)
Sarrera

Etorkizuna Eraikiz Think Tankak lau deliberazio talderen bidez lan egiten du. Talde hauen
ibilbide bateratua Zuzendaritza taldean lantzen da, bertan lau taldeetako ordezkariak biltzen
direlarik, Etorkizuna Eraikizeko ikuspegi orokorra lantzen duten beste zenbait arduradunekin.
Zuzendaritza talde honek erabaki zuen 2022ko urriaren 24an lau deliberazio taldeak elkarrekin
biltzea, lankidetzazko gobernantzan eman diren pausoak partekatu eta aurrera begira nola
landu nahi den denen artean ikusteko.

Lankidetzazko gobernantza hautatu zen gai moduan deliberazio talde bakoitzak “zer”
desberdin bat lantzen duen arren (kultura politikoa, berpizte berdea, ongizate sistemak, lana),
guztiek “nola” berdina partekatzen dutelako: lankidetzazko gobernantza, hain zuzen.

Saioa prestatzeko, eta kultura politiko berrirako deliberazio taldeak prestatutako materialak
erabiliz, talde bakoitzak bere gobernantzaren deskribapen bat prestatu zuen. Lau
deskribapenak talde guztietako kideei bidali zitzaizkien saio aurretik, eta dokumentu honetan
1. Eranskina moduan jaso dira.

Urriaren 24ko saioan, deskribapen ariketatik haratago, gobernantza hobetzeko ariketa bat egin
zen. Deliberazio talde desberdinetako kideek, elkarlanean, ondorengo galderari erantzun
zioten: “Elkarri entzun eta nola ari zareten ulertu ondoren, zein dira zuen proposamenak
etorkizunean Think Tankean lankidetzazko gobernantza hobetzeko? (fokoa Think Tankaren
osotasunean edo talde konkretuetan jarri dezakezue)”.

Ondorengo atalean talde desberdinek emandako erantzunak jaso dira. Hausnarketak ez ziren
beti proposamen formatuan jarri, ondorioz, hemen jasotzerakoan, editatu egin dira, galderari
zuzenean erantzuten dion formatua erabiliz. Ekarpenak, modu literalean, saioari dagokion
memorian ikus daitezke.

Etorkizuna Eraikiz Think Tankean lankidetzazko gobernantza hobetzeko proposamenak

Proposamen bat hainbat aldiz errepikatu denean, aldi bakoitzeko jaso da dokumentu honetan,
taldeek gai bakoitzari emandako garrantzia agerian uzteko. Ekarpenak eduki duten
errepikapen mailaren arabera azaltzen dira ondoren:

TALDEEN OSAKETA eta ANIZTASUNA (10)

1. Taldeak modu egokian osatuta daudela bermatu

2. Taldearen egokitasuna bermatu

3. Despotismo ilustratu bat ekiditeko, ondorengo galderei erantzun: nor ez dago taldean?
Zein falta da? Zeinek egon behar du taldean? Zergatik?

4. Teknikariak prozesuetan, taldeetan eta espazioetan daudela ziurtatu

5. Beste eragile batzuk txertatu think tankean. Adibidez, gazteak etorkizuneko lanaren
inguruko taldean

6. Taldean falta direnen inguruan hausnarketa egin: Zein dira? Zergatik egon beharko
lukete? Zergatik ez daude? Nola lortu genezake horiek taldera hurbiltzea?

7. Gazteak txertatu

8. taldean, denok al gaude? Zein falta da?

9. Ondorengo hausnarketa egin: zein falta da taldean? Zergatik falta da?

10. Taldeetan profil desberdina daudela ziurtatu (norbait falta al da?)

DELIBERAZIO TALDEEN ARTEKO LOTURA, SAIO BATERATUA ERREPIKATZEA (7)

11. Talde bakoitzean beste lan taldeetan egiten ari direnaren berri edukitzea: Zertan ari
dira? Zerren inguruan egiten dute lan?

12. Saio bateratua errepikatzea

13. Ondorengo erronkari erantzun: talde bakoitza berera dago eta ez daki beste taldeek
zer egiten duten

14. Lau deliberazio taldeek ikasketak, prozesuak eta beste hainbat gauza partekatzeko
espazio bat izatea

15. Beste taldeetako eztabaidak ekarri deliberazio taldeetara

16. Taldeen arteko ikasketa bultzatu

17. Beste taldeek zer egiten duten ikusi eta ezagutu

EKINTZA, ESPERIMENTAZIOA, TEORIA ETA PRAKTIKAREN ARTEKO LOTURA (5)

18. Hausnarketa eta ekintza nola uztartzen ari diren sakonago landu: arduradun batzuk
jadanik hausnarketatik ekintzara pasa direla esan dute, beste batzuk ekintzara
pasatzearen beharra/garrantzia azpimarratu dute.

19. Ekintzara pasa, esperimentazioari garrantzia emanaz

20. Proiektu esperimentaletan gertatzen ari dena deliberazio taldeetan partekatu

21. Teoria eta praktikaren arteko orekak bilatu

22. Esperimentazioaren garrantzia azpimarratu eta esperimentazioa dibulgatu eta
gizarteratu

ERANTZUKIZUNA (4)

23. Taldeak erantzukizuna garatzea

24. Erantzukizun partekatua garatu. Horrek ez du esan nahi partaide guztiek erantzukizun
bera izan behar dutenik. Erantzukizun maila desberdinak egon daitezke. Are gehiago,
egokiena taldean bertan erantzukizun maila desberdinak egotea da.

25. Erantzukizunarekin eta konpromezuarekin malgutasuna bilatu erantzukizun eta
konpromezu maila desberdinak egon daitezke taldean

26. Konpromisoaren garrantzia landu

NORABIDEA (3)

27. Nora goazen argitu. Ez daukagu oso argi think tankaren norabidea zein den. Jomugak
ez daude oso argi. Beraz, horiek zehazteko beharra sentitzen dugu

28. 5-10 urtetarako bisioa eraiki eta horren inguruan lan egin

29. Taldeek norabide bat edukitzea eta hau taldekideek adostutakoa izatea

DOKUMENTAZIOA (3)

30. Think Tankeko ikasketak jasoko dituen dokumentuak egotea

31. Sortzen diren dokumentuak berrikusi. Batzuetan luzeegiak dira eta zaildu egiten du
horrek ekarpenak egitea

32. Produktu zehatzak bilatu, adibidez, liburu zuria

GIZARTERATZEA (3)

33. Think tanka egiten ari dena gizarteratu. Horretarako, dokumentu laburragoak prestatu,
dauzkagunak askotan luzeegiak dira edo xehetasun gehiegi azaltzen dituzte

34. Think tanka kanpora ireki, hilabetero biltzen den talde bat bilakatu gabe. Adibidez,
askotan aipatu dugu think tankean unibertsitatea presente egon behar dela. Baina, guk
planteatu dugu agian think tanka unibertsitatera joan behar dela

35. Think Tankak gizartearekin duen harremana sendotu: gizarteak jakin behar du zer
egiten den

ERABAKIMENA (2)

36. Boterea era erabakimena partekatzearen inguruko eztabaida landu irizpide argietara
iristeko. Adituen ekarpenez haratago joan beharra dago pauso hau emateko.
37. Think tankean erabakimena nola gauzatzen den landu eta argitu

BESTE BATZUK

38. Denborak errespetatzea. Denbora desberdinak daude eta hauek errespetatu egin
behar dira.

39. Saio batetik bestera ekarpenak egiteko aukera irekitzea

40. Kultura politiko berriko taldearen lidergoa bultzatu lankidetzazko gobernantzaren
inguruan

41. Jadanik egin dena balioan jarri

42. Sortzen den guztia materializatzeko bideak jarri

43. Gipuzkoaz haratago begiratu. Gure alboan beste probintzia eta autonomia erkidegoak
daude, zer egiten ari dira?

44. Desadostasun itunduak bilatu, hau da, nahiz eta puntu askotan desados egon, ados
gauden puntu batzuk bilatu eta horien gainean lanean hasi.

LANKIDETZAZKO GOBERNANTZAREN GARAPENA ETORKIZUNA ERAIKIZ THINK TANKEAN

LAU EZTABAIDA TALDEEN DESKRIBAPENAK

2022ko urriaren 24a

Sarrera

Etorkizuna Eraikiz Think Tankek, 2020-2022 aldian, lau eztabaida talderen bidez garatu du bere
jarduera honako gai hauen inguruan: kultura politiko berria, berreskuratze berdea, ongizate
sistemen etorkizunak eta etorkizuneko lana.

Eztabaida talde horietako bakoitzak landutako gaiari lotutako helburu espezifiko bat zuen,
baita helburu partekatu bat ere: helburu espezifikoak lankidetzazko gobernantzaren bidez
garatzea. Talde bakoitzak askatasuna izan du gobernantza hori garatzeko bere prozesuak
eskatzen zuen bezala, betiere esparru orokor baten barruan, zeinari zuzendaritza taldeak
jarraipena egin dion. Talde honetan lau taldeetako ordezkariak biltzen dira.

Testuinguru horretan, kultura politiko berriari buruzko eztabaida taldeari ekarpen bat egitea
proposatu zitzaion, gainerako taldeei dagokien gobernantzari buruz hausnartzen laguntzeko.
Horretarako, taldeak lankidetzazko gobernantzaren definizio bat eta lantzen hasteko sei ardatz
proposatu ditu. Eztabaida talde guztiek beren gobernantza deskribatu dute, definizio eta
irizpide horietan oinarrituta. Dokumentu honek deskribapen horiek jasotzen ditu. Eztabaida
talde bakoitzak bere prozesu propioa diseinatu du eduki horiek eztabaidako parte hartzaileekin
kontrastatzeko.

Dokumentu hau oinarri hartuta hausnartuko da nola hobetu lankidetzazko gobernantza,
eztabaida talde guztiekin batera 2022ko urriaren 24an egingo den Think Tankean.

OHARRA: dokumentuaren bertsio honetan, talde bakoitzaren ekarpenak taldearen lan
hizkuntzan jaso dira. Datozen egunetan edukiak itzultzen joango dira, dokumentu osoa
euskaraz eta gaztelaniaz edukitzeko.

KULTURA POLITIKO BERRIAREN INGURUKO DELIBERAZIO TALDEA

Kultura Politiko Berria: lankidetzazko gobernantzaren definizioa

Etorkizuna Eraikizen Lankidetzazko Gobernantzarako Laborategiak, Think Tankaren ekarpenak
kontuan hartuz, ondorengo definizioa proposatu du lankidetzazko gobernantzarentzat:

Lankidetzazko gobernantza da erakunde publiko, gizarte eragile eta herritarren arteko
lankidetza instituzionalizatua, herri politiken ekosistema ahalduntzeko eta eraginkortzeko; hau
egin behar da erakundeen, gizarte eragileen eta herritarren arteko gizarte kapitala sendotuz,
deliberazio eta ekintza partekatuen bidez.

Ondorengo taulak kultura politiko berrirako deliberazio taldearen gobernantzak definizio honi
nola erantzuten dion jasotzen du.

0. Taula. Deliberazio taldearen gobernantzaren deskribapen orokorra

Gobernantzaren deskribapena

Deliberazio taldearen gobernantza Gipuzkoako Foru Aldundiko ordezkarien,
unibertsitateetako ikerlarien eta lurraldeko hainbat eragileren arteko lankidetza
instituzionalizatuan dago oinarritua. Aldundiaren aldetik parte hartzaileak batez ere Aldun
Nagusiaren kabinetetik eta Gobernantza Departamentutik datoz. Gipuzkoan gobernu maila
desberdinak daudela azaleratu den neurrian, eskualdeetako garapen agentzien ordezkari
bate ere txertatu da taldean. Gainontzeko eragileek bi profil dituzte, alde batetik, kultura
politiko berriaren eta lankidetzazko gobernantzaren inguruan jakintzaren sorreran
dihardutenak, unibertsitate eta ikerketa zentroetan. Bestetik, eremu hauetan
esperimentazioan dihardutenak, Etorkizuna Eraikizeko bi erreferentzia zentro.

Taldearen osaketak bere helburuari erantzuten dio: politiken ekosistema (nagusiki
Etorkizuna Eraikiz bera), eraldatzen lagunduko duen jakintza ko-sortzea lankidetzazko
gobernantzaren bidez. Ko-sortu den jakintza Etorkizuna Eraikizen eta beste herri politiketan
lankidetzazko gobernantza landuz kultura politikoa eraldatzen dihardutenei laguntzeko
kontzeptu, marko, tresna eta metodologiek osatzen dute.

Emaitza hauek taldearen lan-dokumentuetan, Arantzazulab-ek osatu dituen zenbait lan-
tresna eta edukietan, Lankidetzazko Gobernantzarako Laborategiari egin zaizkion
ekarpenetan eta modu irekian argitaratutako bi liburutan jaso dira.

Kultura politiko berria: Etorkizuna Eraikizen lehenetsitako lankidetzazko gobernantzaren
irizpideak

1. Gobernua eta gainontzeko eragileen borondatea lankidetzazko gobernantzaren
garapenean sakontzeko

Irizpide hau honela definitu da: gobernuek eta gainontzeko lurraldeko eragileek euren
borondatea erakusten dute agenda politiko/publikoaren diseinuan eta honi dagozkion
etorkizuneko erronken inguruan lankidetzan eta elkarreraginean aritzeko.

1. taula. Gobernuaren eta parte hartzen duten lurraldeko eragileen borondatea

Gobernuaren eta parte hartzen duten lurraldeko eragileen borondatea

Elkarlanerako borondatea partaideen konpromiso mailaren bidez azaleratu da. Taldea oso
modu egonkorrean aritu da lanean, parte hartze maila altua izan delarik.

Horrez gain, taldearen lana onartua eta erabilia izan da bai beste deliberazio taldeen aldetik,
zuzendaritza taldearen bitartez eta bai urteetan Lurralde Garapenerako Laborategian egin

den lanaz baliatuz egituratu den Gobernantza Laborategiaren aldetik ere. Honek taldeak
sortutako jakintza erabiltzeko borondatea dagoela erakutsi du.

2. Entzuteko, hausnartzeko eta batzuetan (baina ez derrigorrez) erabakitzeko guneak
sortzea

Herritar eta eragileak entzuteko, hausnartzeko, deliberatzeko edota erabakitzeko guneak
sortzen dira. Gune horiek ez dira hierarkia baten bitartez zuzentzen; aldiz, harreman
horizontalak eratzen dira, eta haietan sozietate zibila osatzen duen eragile sarearekin
(instituzioak, enpresak, gobernuz kanpoko erakundeak, unibertsitateak, elkarteak, eta abar)
interakzioan eta elkarlanean aritzen dira gobernuak.

2. taula. Entzuteko, hausnartzeko eta batzuetan (baina ez derrigorrez) erabakitzeko guneak
sortzea

Guneak

Talde honen jardueran gune nagusia hilean behin egiten diren bi orduko saioak dira.
Taldearen lidergoa beti GFAko arduradun batek izan duen arren, entzun, hausnartu eta
deliberatzeko giro irekia sortu da bertan. Taldeak sorturiko jakintza nola erabili gehienbat
Etorkizuna Eraikizeko beste gune batzuetan erabaki den arren (think tankaren zuzendaritza
taldean, Lankidetzazko Gobernantzarako Laborategian), taldeak berak hartu ditu
deliberaziorako gaien, adituen eta metodologiaren inguruko erabakiak. Etorkizunera begira,
espazio honetan sorturiko jakintza izan daiteke, beste taldeekin partekatzen den heinean,
Etorkizuna Eraikizen beste espazioetan sortu daitezkeen hausnarketen iturrietako bat.

3. Agenda publiko partekatua

Gobernuaren eta gizartearen (erakunde eta herritarren) arteko harremana agenda publikoaren
inguruan artikulatzen da. Agenda publikoa ez dadin soilik gobernuarena izan, agenda
publikoaren lehentasun eta aplikazioak, eta ondorioz herri politikenak, gobernua eta eragileen
arteko elkarreragin eta kooperazioaren bitartez ezartzen jartzen dira.

3. taula. Agenda publiko partekatua

Agenda
Deliberazio taldeak agenda publikoan duen tokia modu gardenean jakintza ko-sortu eta
partekatzean datza, agenda publikoari loturiko beste jarduera batzuetan dihardutenek (eta
baita herritarrek ere) sortzen den jakintza eskuragarri izan dezaten.
Deskribapen hau osatu den garaian deliberazio taldearen jarduera ondorengo agendari dago
lotuta:
a) GFAko barne eraldaketa prozesu bat
b) Lurralderako Arantzazulab egiten ari den lankidetzazko gobernantzaren mapatze
ariketa bat
c) AR+ sarearekin lankidetzan egingo den banakako eta taldeen eraldaketaren
inguruko esperimentu bat
d) Lankidetzazko Gobernantzarako Laborategiaren jarduera
e) Lurralde Garapenerako Laborategian, GFA eta eskualdeetako garapen agentzien
artean landutako maila anitzeko gobernantza sendotzea

4. Eragileen aniztasuna

Deliberazio publikoan askotariko eragileak txertatzen dira, eta herritarrekin sustatutako
prozesuetan aktoreen aniztasuna hobesten da.

4. taula. Eragileen aniztasuna

Eragileen aniztasuna
Aniztasunari dagokionez hiru eratako hausnarketa egin daiteke:

a) Jakintzaren sorreran eta esperimentazioan diharduten lurraldeko aktoreen artean
aniztasuna badago, bertan ordezkatuta bait daude hiru unibertsitate eta hauetako
zenbait institutu, bi erreferentzia zentroez gain

b) Taldeak azpimarratu izan du gobernua eta eskualdeetako agentzietako ordezkariez
gain, jakintzaren sorreran eta esperimentazioan diharduten erakundeak soilik
txertatzea mugatua izan daitekeela, denak oso profil antzekoak direlako

c) Aurrekoari erantzunez, eta deliberazio taldeak ekosisteman izango duen eragina
indartzeko, ekintza-ren eskutik kide berriak erakartzeko lana egiten ari da, eskualde
garapen agentzietan diharduen kide bat gehitu delarik. Honek maila anitzeko
gobernantza garatzen lagundu dezake.

5. Ebaluazioa

Elkar ebaluazioa txertatzeko mekanismoak sortzen dira lan moduetan eta politika publikoen
jarraipenean.

5. taula. Ebaluazioa

Ebaluazioa®

Elkar ebaluazioa batez ere saio bakoitzaren amaieran betetzen den orri baten bidez egiten
da. Bertan jasotzen da parte hartzaile bakoitzari saioan zer gustatu zaion gehien, zer gutxien,
nola sentitu den, nola uste duen sentitu direla besteak eta hurrengorako zer hobetuko
lukeen.

Parte hartzaileek modu anonimoan erantzuten diote galdeketari eta emaitzak, bateratuta,
parte hartzaile guztiei bidaltzen zaizkie ondorengo egunetan. Saioen antolaketan diharduten
koordinazio taldekoek (gobernuko arduraduna, ikerlari fazilitadoreak, eta, batzuetan, beste
eragileren bat) ebaluazioak aztertu eta lantzen dituzte. Gai garrantzitsuak daudenean
gobernuko arduradunak gaia hurrengo bileran ateratzen du.

Modu honetan gai operatiboak landu dira, baina baita taldearen oinarrizko izaerari loturiko
kezka eta hausnarketak ere.

! Deliberazio prozesuari lotu zaizkion ekintzen artean, lankidetzazko gobernantzaren mapatze ariketak
Etorkizuna Eraikizeko Herritarren Proiektuak deialdiaren ebaluazioan ere lagunduko du.

6. Erakundeen gaitasunak

Herritarrekin eta eragileekin lankidetzan sustatutako praktikak eraginkortzeko gaitasun berriak
garatzen dira (gaitasun teknikoak, fazilitaziokoak, emozionalak).

6. taula. Erakundeen gaitasunak

Erakundeen gaitasunak

Taldean modu irekian azaldu da GFAren kultura klasikoa aldatzeko nahia, horretarako
prozesu bat ere zuzenean landu delarik.

Taldearen jardueraren baitan sarri egon da adituekin hitz egin eta hauekin ikasteko parada.
Deliberazio sistema konpartitu batetan, zein eragile ezberdinen arteko ekintza partekatuan,
ikuspegi eta jakintza ezberdinak biltzeari balioa eman zaio. Jakintza aditua inkorporatu da
(akademiatik datozen adituen parte-hartzearekin), baita praktikatik ekintzan diharduten
parte-hartzaileen jakintza ere.

Horrez gain, lankidetzarako gaitasunak batez ere praktikaren bidez ari dira garatzen, hau da,
partaideek elkarrekin garatzen duten lankidetzak laguntzen du gaitasun berriak garatzen.
Taldearen fazilitazioan dihardutenen artean, fazilitazio gaitasunak ere garatzen ari dira.

BERRESKURATZE BERDEARI BURUZKO EZTABAIDA TALDEA
Berreskuratze berdea: lankidetzazko gobernantzaren definizioa Etorkizuna Eraikizerako

Etorkizuna Eraikizen Lankidetzazko Gobernantzako Laborategiak honako hau proposatu du
Etorkizuna Eraikizen lanaren definizio gisa:

Lankidetzazko gobernantza erakunde publikoen, gizarte eragileen eta herritarren arteko
lankidetza instituzionalizatua da, politika publikoen ekosistema ahalduntzeko eta
eraginkorrago egiteko. Horretarako, kapital soziala indartu behar da erakundeen, gizarte
eragileen eta herritarren artean, eztabaidaren eta ekintza partekatuaren bidez.

0. taulan deskribatzen da nola erantzuten dion definizio horri berreskuratze berdeari buruzko
eztabaida taldeak.

0. taula. Gobernantzaren deskribapen orokorra eztabaida taldean

Gobernantzaren deskribapena

Lankidetzazko gobernantza politika egiteko modu berri gisa ulertzen dugu, non eragile
publikoek eta eragile pribatuek elkarrekin lan egiten duten, eztabaidaren, adostasunaren
eta konfiantzaren bidez politika publikoak sortu, diseinatu eta ezartzeko helburuarekin.
Green Recovery eztabaida taldearen lankidetzazko gobernantza Gipuzkoako Foru Aldundiko
Ingurumen Departamentuaren eta Gipuzkoako gizarte, ekonomia, ikerketa eta hezkuntza
arloko eragileen lankidetzaren inguruan eraiki da. Eragile horiek, neurri handiagoan edo
txikiagoan, klima aldaketaren aurkako borrokan inplikatuta daude, jarduketa eremu
desberdinetan. Gobernantza horren helburua izan da Gipuzkoan klima aldaketaren aurka
borrokatzeko ibilbide-orri bat sortzea, zeinak ardatz izango dituen palanka-politika
espezifikoak eta Europako Batzordeak Europako Itun Berdean markatutakoak. Hain zuzen
ere, lurraldeko ekosistema sozial eta ekonomikoaren benetako beharretara egokitutako
politika publikoak ezartzeko balioko duen ibilbide-orri bat.

Berreskuratze berdea: lankidetzazko gobernantzako irizpide lehenetsiak

1. Gobernuaren eta gainerako parte hartzaileen borondatea, lankidetzazko
gobernantzaren garapenean sakontzeko

Irizpide hori honela zehaztu da: gobernuek eta lurraldeko gainerako eragileek beren
borondatea erakusten dute agenda politiko/publikoaren eta agenda horrek jaso behar dituen
etorkizuneko erronken diseinuan elkarlanean aritzeko eta elkarreragiteko.

1. taula. Gobernuaren eta parte hartzen duten lurralde eragileen borondatea

Gobernuaren eta parte hartzen duten lurralde eragileen borondatea

Bai Gobernuak bai gainerako parte hartzaileek erakutsi dute Gipuzkoako ekonomiaren
deskarbonizazioa lortzeko ibilbide-orriaren diseinuan elkarlanean aritzeko borondatea.
Borondate hori eztabaida talde hau abian jarri zenetik ikusi da, baina, saioetan aurrera egin

ahala, parte hartzaileek konpromiso maila desberdinak hartu dituzte, kasu gehienetan beren
agendetan dituzten tarte libreen arabera.

2. Entzuteko, hausnartzeko eta, batzuetan (baina ez nahitaez), erabakiak hartzeko
guneak sortzea

Herritarren eta eragileen artean entzuteko, hausnartzeko, eztabaidatzeko edo erabakitzeko
guneak sortzen dira. Espazio horietan ez dago hierarkiarik; aitzitik, harreman horizontalak
eratzen dira, eta horietan gobernuek gizarte zibila osatzen duten eragileen sarearekin
(erakundeak, enpresak, gobernuz kanpoko erakundeak, unibertsitateak, elkarteak, etab.)
elkarreragiten dute eta lankidetzan aritzen dira.

2. taula. Entzuteko, hausnartzeko eta, batzuetan (baina ez nahitaez), erabakiak hartzeko
guneak

Guneak

Green Recovery think tankeko eztabaida taldea gune bat da eta bertan entzuketa,
hausnarketa eta eztabaida nagusi dira. Gune horretan, Gobernuak hainbat lan ildo
proposatzen ditu, eztabaida talde horren oinarri den Europako Itun Berdea esparru
kontzeptualaren zati direnak, eta Europako Itun Berde horren politikak Gipuzkoako
lurraldearen errealitatera egokitzeko beharrezkoak diren jarduera ildo ezberdinen inguruan
hausnartzen da.

3. Agenda publiko partekatu bat

Gobernuaren eta gizartearen (erakundeak eta herritarrak) arteko elkarreragina eta lankidetza,
agenda publikoaren inguruan egituratzen da (erronka sozialak), agenda publikoaren (gizartea)
erronkak gobernuaren agendako politiketara eramateko, eta alderantziz. Agenda horiek
gobernuaren eta eragile-sarearen arteko hartu-emanaren eta lankidetzaren bidez egituratzen
dira.

3. taula. Agenda publiko partekatua

Agenda
2023rako Agenda proposamena Europako Itun Berdearen 2 palanka-politiken inguruko
lanean oinarritzen da, eta azken helburua da palanka-politika horietako bakoitzaren ibilbide-
orri bat sortzea. Politika horiek, betiere, Gipuzkoako lurraldearen errealitatera egokituta
egongo dira, eta azken helburutzat izango dute etorkizun hurbilean Gipuzkoako ekonomia
deskarbonizatzea eta klima neutraltasuna lortzea, Europako planek ezartzen duten bezala.
Hona hemen politika horiek:

- Biodibertsitatea eta azpiegitura berdeak

- Bidezko trantsizio energetikoa

2023ko agenda partekaturako planteatutako bi politika horiez gain, beste hiru landuko dira:
energia garbia, industria berdea eta digitala, eta baserritik mahaira; betiere, denborarik
izanez gero.

4. Askotariko aktoreak

Eztabaida publikoetan zenbait eragile sartzen dira, eta herritarrekin sustatutako prozesuetan
askotariko aktoreek parte hartzea sustatzen da.

4. taula. Askotariko aktoreak

Askotariko aktoreak

Prozesu osoan zehar, aktore mota desberdinak integratzeko lan egin da, aktore horiek une
bakoitzean landutako politikara egokituz eta Gipuzkoako ekosistema soziala, ekonomikoa,
hezkuntzakoa, instituzionala eta ikerketakoa barne hartzen saiatuz. Hori dela eta, eztabaida
taldean honako hauek daude ordezkatuta: unibertsitatea eta ikerketa zentroak, enpresa
pribatua (ETE eta enpresa handia), gizarte ordezkariak, gremioen ordezkariak, gazteak,
irabazi asmorik gabeko erakundeak eta abar.

5. Ebaluazioa

Lan moduetan eta politika publikoen jarraipenean elkarren arteko ebaluazioa txertatzeko
mekanismoak sortzen dira.

5. taula. Ebaluazioa

Ebaluazioa

Saioak amaitu ondoren, parte hartzaile bakoitzak galdera batzuk erantzuten ditu saioan izan
dituen sentsazioei buruz, zer den gehien gustatu zaiona, zer gutxien gustatu zaiona, eta zer
aldaketa egingo lituzkeen. Erantzun horiek jaso ondoren, ebaluatu egiten dira parte
hartzaileen esperientzia hobetzeko.

Era berean, Europako Itun Berdearen palanka-politika bakoitzarekin egindako lana amaitu
ondoren, azken saio bat egiten da, «kontu emate» izenekoa. Bertan, Gobernuak azaltzen du
nola txertatu diren edo txertatuko diren eztabaida saioetatik jasotako ekarpenak Ingurumen
Departamentuaren politika publikoetan eta plan estrategikoetan.

6. Erakundeen gaitasunak

Gaitasun berriak garatzen dira (teknikoak, erraztekoak, emozionalak) herritarrekin eta
eragileekin lankidetzan sustatutako praktikak bultzatzeko.

6. taula. Erakundearen gaitasunak

Erakundearen gaitasunak

Eragileak zuzenean inplikatuta dauden edo estuki eragiten dieten gaien inguruko entzuteak,
elkarrizketak eta ideien kontrasteak, hain zuzen ere, suspertzen dituzte Jaurlaritzaren eta
parte hartzaileen arteko lankidetza modu berriak.

ONGIZATE SISTEMA BERRIEN ETORKIZUNEI BURUZKO EZTABAIDA TALDEA

Ongizate sistema berrien etorkizunak: lankidetzazko gobernantzaren definizioa Etorkizuna
Eraikizerako

Etorkizuna Eraikizen Lankidetzazko Gobernantzako Laborategiak honako hau proposatu du
Etorkizuna Eraikizen lanaren definizio gisa:

LANKIDETZAZKO GOBERNANTZAREN DEFINIZIOA Adostasun maila

1 = Ez nago batere ados
5 = Erabat ados

Lankidetzazko gobernantza erakunde publikoen, gizarte eragileen eta 4+5 (adostasuna)
herritarren arteko lankidetza instituzionalizatua da, politika publikoen (y 100
ekosistema ahalduntzeko eta eraginkorrago egiteko. Horretarako, kapital 0
soziala indartu behar da erakundeen, gizarte eragileen eta herritarren
artean, eztabaidaren eta ekintza partekatuaren bidez.

Ongizate sistema berrien etorkizunak: Etorkizuna Eraikizen lehenetsitako lankidetzazko
gobernantzako irizpideak

1. IRIZPIDEA. Gobernuaren eta parte hartzen duten eragileen | Adostasun maila

1 = Ez nago batere ados

borondatea lankidetzazko gobernantzaren garapenean 5 = Erabat ados
sakontzeko. 4+5 (adostasuna)

Gobernuek eta lurraldeko gainerako eragileek beren borondatea erakusten
dute agenda politiko/publikoaren eta agenda horrek jaso behar dituen
etorkizuneko erronken diseinuan elkarlanean aritzeko eta elkarreragiteko.

1.1. Gizarte Politiketako Departamentuak eta Gipuzkoako lurralde % 80
erakundeek borondatea adierazi dute pandemiaren osteko gizarte
politikako agenda berri baten diseinuan eta ebaluazioan elkarlanean
aritzeko (Trantsizioko Gizarte Politikak)

1.2. Liburu Zuriak (2021) eta Gizarte Zerbitzuak Pertsonalizatzeko Gidak (y 80
(2021), Gizarte Politiketako Departamentuaren eta eztabaida taldeak o
osatutako lurralde erakundeen artean diseinatuak, Gipuzkoako gizarte
politiketarako agenda berri bat adierazten dute, lurraldearen etorkizuneko
erronkei aurre egiteko.

2. IRIZPIDEA. Entzuteko, hausnartzeko eta, batzuetan (baina Adostasun maila

1 = Ez nago batere ados

ez nahitaez), erabakiak hartzeko guneak sortzea. 5 = Erabat ados
4+5 (adostasuna)

Herritarren eta eragileen artean entzuteko, hausnartzeko, eztabaidatzeko
edo erabakitzeko guneak sortzen dira. Espazio horietan ez dago
hierarkiarik; aitzitik, harreman horizontalak eratzen dira, eta horietan
gobernuek gizarte zibila osatzen duten eragileen sarearekin (erakundeak,
enpresak, gobernuz kanpoko erakundeak, unibertsitateak, elkarteak, etab.)
elkarreragiten dute eta lankidetzan aritzen dira.

2.1. Gizarte Politiketako Departamentuak lankidetzako gune bat abian jarri % 80
eta dinamizatzen du, lurralde eragileen eta erabiltzaileen arteko
(pertsonalizazio-adierazleak) entzute aktiboa, hausnarketa eta eztabaida
ahalbidetzeko, trantsizioko gizarte politikak diseinatu eta ebaluatzearren.
2.2. Gizarte Politiketako Departamentuak abian jarritako eztabaida guneak % 80
izaera horizontala du eztabaidetan eta trantsizioko gizarte politiken
monitorizazioan, oinarri hartuta gizarte zerbitzuen pertsonalizazioa (Liburu
Zuria 2021/Gizarte Zerbitzuak Pertsonalizatzeko Gida 2021).

2.3. Gizarte Politiketako Departamentuak eta Eztabaida Taldeko kideek % 80
Gobernantza Onaren Kodea adostu dute. Bertan, alderdi bakoitzak
(Jaurlaritzak eta lurralde eragileek) dituen erantzukizunak ezartzen dira
politikak proposatzeari eta erakunde mailako erabakiak hartzeari

dagokienez.
3. IRIZPIDEA: Agenda publiko partekatu bat f‘dEOSta-ZU" "1:‘“3

= Ez nago batere ados
Agenda publikoaren (erronka sozialak) inguruan egituratzen da 5=Erabagtados
gobernuaren eta gizartearen (erakundeak eta herritarrak) arteko 4+5 (adostasuna)

elkarreragina eta lankidetza, agenda publikoaren (gizartea) erronkak
gobernuaren agendako politiketara eramateko. Agenda horiek
gobernuaren eta eragile sarearen arteko hartu-emanaren eta lankidetzaren
bidez egituratzen dira.

3.1. Gizarte Politiketako Departamentuak, eztabaida taldea osatzen duten % 80
lurralde eragileekin izandako hartu-emanari eta lankidetzari esker, agenda
publikoaren erronkak (pandemiaren ostekoak) jaso ditu Liburu Zurian eta
Gizarte zerbitzuak pertsonalizatzeko gidan.

3.2. Liburu Zuriaren (2021) eta Gizarte zerbitzuak pertsonalizatzeko gidaren % 100
(2021) gomendioak, eztabaida taldeak prestatutakoak, Gizarte Politiketako
Departamentuaren (GFA) Gipuzkoa 2030 Agendara (Zainketen Lurraldea)
eraman dira. Gipuzkoa 2030 Agendak Liburu Zuriaren gomendioak
operazionalizatzen ditu, jarduketa eta aurrekontu publikoekin (2021).

3.3. Gizarte Politiketako Departamentuak Trantsizioen Monitore bat jarri % 80
du abian, eta horri esker, eztabaida taldeak Liburu Zuriaren (Agenda
Publikoa) gomendioen betetze mailari buruzko jarraipena egin ahal izango
du, Gipuzkoa 2030: Zainketen Lurraldea Agendaren (Gobernu Agenda)
jarduerak gauzatzeari dagokionez.

4. IRIZPIDEA: Askotariko aktoreak Adostasun maila

1 = Ez nago batere ados
5 = Erabat ados

Eztabaida publikoetan zenbait eragile sartzen dira, eta herritarrekin
sustatutako prozesuetan askotariko aktoreek parte hartzea sustatzen da.

4+5 (adostasuna)

4.1. Ongizate sistema berrien etorkizunei buruzko eztabaida taldeak
lurralde eragileen dibertsitate egokia du (enpresak, hirugarren sektoreko
erakundeak/fundazioak, unibertsitateak, zentro teknologikoak, eta
politiken kudeatzaileak eta teknikariak/funtzionarioak) trantsizioko gizarte
politikak diseinatu eta monitorizatzeko.

% 60

4.2. Ongizate sistema berrien etorkizunei buruzko eztabaida taldea gizarte
zerbitzuen pertsonalizazioari buruzko adierazleen gida bat garatzen ari da,
eta erabiltzaileak funtsezko eragile gisa hartzen ditu gizarte zerbitzuen
eredu berri bat diseinatzeko.

% 80

4.3. Ongizate sistema berrien etorkizunei buruzko eztabaida taldeak bere
gogoetetan txertatu ditu eskualdeko, estatuko eta Europako adituek
emandako iritziak eta gomendioak.

% 80

5. IRIZPIDEA: Elkarren artean ebaluatzeko mekanismoak

Lan moduetan eta politika publikoen jarraipenean elkarren arteko
ebaluazioa txertatzeko mekanismoak sortzen dira.

Adostasun maila
1 = Ez nago batere ados
5 = Erabat ados

4+5 (adostasuna)

5.1. Eztabaida taldeak trantsizio-monitore bat inplementatu du, zeinaren
zeregina baita Gipuzkoa 2030 Agenda (Zainketen Lurraldea) gauzatzeko
Liburu Zurian jasotzen diren gomendioen ezarpenaren jarraipena egitea.

% 60

5.2. Eztabaida taldeak lantalde bat garatu du erabiltzaileekin, Gizarte
zerbitzuak pertsonalizatzeko adierazleen gida bat sortzeko, zeinaren
zeregina izango baita gizarte zerbitzuak pertsonalizatzeko estrategia
monitorizatzea.

% 100

5.3. Eztabaida taldea ibilbide-orri bat garatzen ari da, Europako
esperientzian oinarritua (benchmarking), gizarte politikak eta zerbitzuak
ebaluatzeko sistema/agentzia bat sortzeko.

% 100

5.4. Eztabaida taldeak erregulartasunez ebaluatzen ditu bere jarduerak eta
produktuak, bere jarduerak hobetzeko.

% 100

6. IRIZPIDEA: Antolaketa gaitasunak
Gaitasun berriak garatzen dira (teknikoak, erraztekoak, emozionalak)
herritarrekin eta eragileekin lankidetzan sustatutako praktikak bultzatzeko.

Adostasun maila

1 = Ez nago batere ados
5 = Erabat ados

4+5 (adostasuna)

6.1. Eztabaida taldean parte hartzearen ondorioz, hobetu egin dira /
hobetzen ari dira erakundeen gaitasunak (gizarte politiken diseinua,
kudeaketa, gobernantza eta ebaluazioa).

% 80

6.2. Eztabaida taldean parte hartzearen ondorioz, hobetu egin dira /
hobetzen ari dira antolakuntza gaitasunak (gizarte politiken diseinua,
kudeaketa, gobernantza eta ebaluazioa).

% 50

ETORKIZUNEKO LANARI BURUZKO EZTABAIDA TALDEA

Etorkizuneko lana: lankidetzazko gobernantzaren definizioa

Etorkizuna Eraikizen Lankidetzazko Gobernantzako Laborategiak honako hau proposatu du
Etorkizuna Eraikizen lanaren definizio gisa:

Lankidetzazko gobernantza erakunde publikoen, gizarte eragileen eta herritarren arteko
lankidetza instituzionalizatua da, politika publikoen ekosistema ahalduntzeko eta
eraginkorrago egiteko. Horretarako, kapital soziala indartu behar da erakundeen, gizarte
eragileen eta herritarren artean, eztabaidaren eta ekintza partekatuaren bidez.

0 taulan deskribatzen da nola erantzuten dion definizio horri etorkizuneko lanari buruzko
eztabaida taldeak.

0. taula. Gobernantzaren deskribapen orokorra eztabaida taldean

Gobernantzaren deskribapena

Eztabaida talde horretan garatutako lankidetzazko gobernantza ondorengo eragileen arteko
lankidetzaren inguruan eraiki da: Gipuzkoako Foru Aldundiko Ekonomia Sustapeneko
Departamentua, proiektu esperimental baten garapenean inplikatutako sei enpresa,
Gipuzkoako enpresa elkarteak (Adegi, Asle, Merkataritza Ganbera) eta lurraldearen
garapeneko beste eragile batzuk, hala nola eskualdeko garapen agentziak eta lanbide
heziketako zentroak. Beraz, gobernantza horrek gobernua eta gizarte eragileak hartzen ditu
barnean, eta ez zuzenean herritarrak.

Gobernantza hori lankidetzan zehaztutako helburu batekin antolatu da: enpresei lanaren
zentzua garatzen lagunduko dieten politika publikoak garatzea, ulertuta horrek esan nahi
duela pertsonen ongizatean nahiz enpresen lehiakortasunean eragin positiboa duten lau
palankaren gainean jardutea: autonomia, lehia, harremanak eta helburua.

Gobernantza horren ezaugarri esanguratsu bat da garatuko dela ez bakarrik politika horien
diseinu fasean, baita inplementazio fasean ere.

Gobernantza hori deskribatzeko, futbol-talde baten adibidea erabili da: jokalari bakoitzak rol
desberdinak ditu (defentsak, zentralak, aurrelariak), baina helburu partekatua dute, golak
sartzea, eta elkarrekin erabakitzen dute nola jokatu hori lortzeko.

Etorkizuneko lana: Etorkizuna Eraikizen lehenetsitako lankidetzazko gobernantzako
irizpideak

1. Gobernuaren eta gainerako parte hartzaileen borondatea, lankidetzazko
gobernantzaren garapenean sakontzeko

Irizpide hori honela zehaztu da: gobernuek eta lurraldeko gainerako eragileek beren
borondatea erakusten dute agenda politiko/publikoaren eta agenda horrek jaso behar dituen
etorkizuneko erronken diseinuan elkarlanean aritzeko eta elkarreragiteko.

1. taula. Gobernuaren eta parte hartzen duten lurralde eragileen borondatea

Gobernuaren eta parte hartzen duten lurralde eragileen borondatea

Gobernuaren eta gainerako parte hartzaileen borondatea agerian geratzen da baterako
eraikuntza maila handiaren bidez. Bertan, gobernuak bermatzen du interes komuna lortzeko
lan egingo dela, baina, esparru horren barruan, hein handi batean onartzen du eztabaida
taldeak lankidetzan eraikitzen duena. Hasierako konpromisoa gogoetan parte hartzea zuten

lurraldeko gainerako eragileak ekintzarako konpromiso-maila desberdinetarantz
eboluzionatzen ari dira.

2. Entzuteko, hausnartzeko eta, batzuetan (baina ez nahitaez), erabakiak hartzeko
guneak sortzea

Herritarren eta eragileen artean entzuteko, hausnartzeko, eztabaidatzeko edo erabakitzeko
guneak sortzen dira. Espazio horietan ez dago hierarkiarik; aitzitik, harreman horizontalak
eratzen dira, eta horietan gobernuek gizarte zibila osatzen duten eragileen sarearekin
(erakundeak, enpresak, gobernuz kanpoko erakundeak, unibertsitateak, elkarteak, etab.)
elkarreragiten dute eta lankidetzan aritzen dira.

2. taula. Entzuteko, hausnartzeko eta, batzuetan (baina ez nahitaez), erabakiak hartzeko
guneak

Guneak

Futbolaren adibideari jarraituz, think tankeko eztabaida taldea jokalari guztiak elkartzen
diren espazioa edo gunea da, erabakitzeko nola jokatuko den. Gune horretan, parte
hartzaileek elkarri entzuten diote, hausnartu egiten dute, gobernuari proposamenak egiten
dizkiote, eta eragile bakoitzak erabakitzen du zer inplikazio izango duen etorkizuneko
prozesuan.

3. Agenda publiko partekatu bat

Gobernuaren eta gizartearen (erakundeak eta herritarrak) arteko elkarreragina eta lankidetza,
agenda publikoaren inguruan egituratzen da (erronka sozialak), agenda publikoaren (gizartea)
erronkak gobernuaren agendako politiketara eramateko, eta alderantziz. Agenda horiek
gobernuaren eta eragile-sarearen arteko hartu-emanaren eta lankidetzaren bidez egituratzen
dira.

3. taula. Agenda publiko partekatua

Agenda
Taldearen ekarpenetan oinarritutako 2023rako agendaren proposamena ekaineko bileraren
lan dokumentuan jasota dago, eta berriz ere azaroan eztabaidatuko da:

1. Esperimentazioa amaitzean, tresna zehatzak izango ditugu enpresa baten
autonomia, gaitasunak, harremanak eta lanaren helburua diagnostikatzeko.

2. MUko ikerketa taldearen eskutik, «bidelagunek» (garapen agentzia, Adegi, Asle,
Merkataritza Ganbera) prestakuntza jasoko dute.

3. Bidelagun bakoitzak 3-5 enpresako talde bat osatuko du eta diagnostikoa osatzen
lagunduko die taldean.

4. Diagnostiko aldian, bidelagunek MUko taldearekin lan egiteko gune bat izango dute,
eta bertan, guztien artean, erabakiak hartuko dira sortzen diren arazoei aurre
egiteko. Aldundiko eta Orkestrako kideek ere egingo dute prozesu horren
jarraipena.

5. Diagnostikoak amaitzean, baterako dokumentu bat idatziko da, enpresetan lanaren
zentzua garatzeko ikusten diren oztopoekin.

6. Prozesuan zehar, eta dokumentua prest dagoenean, ebaluazio bat egingo da egungo
programek premiei erantzuten ote dieten edo programa berriak behar ote diren
zehazteko.

4, Askotariko aktoreak

Eztabaida publikoetan zenbait eragile sartzen dira, eta herritarrekin sustatutako prozesuetan
askotariko aktoreek parte hartzea sustatzen da.

4. taula. Askotariko aktoreak

Askotariko aktoreak

Prozesuan zehar dibertsitatea integratzeko lan egin da bi mailatan:

a) Enpresa txikiarekin lan egiten duten lurralde eragileak integratzea: enpresa
elkarteak, merkataritza ganbera, eskualdeko garapeneko agentziak, lanbide
heziketako zentroak.

b) Esperimentaziorako enpresak hautatzea. Parte hartu duten sei enpresak industria
arlokoak izan arren, sektore, tamaina eta forma juridiko desberdinetakoak izatea
bilatu da.

Eztabaida taldeak planteatu du garrantzitsua dela etorkizunean beste eragile batzuk
integratzea, eta, horretarako, kontuan hartuko da oraindik artikulatuta ez dauden lankidetza
espazio berriak eraikitzea.

5. Ebaluazioa

Lan moduetan eta politika publikoen jarraipenean elkarren arteko ebaluazioa txertatzeko
mekanismoak sortzen dira.

5. taula. Ebaluazioa

Ebaluazioa

Saio bakoitzaren amaieran, parte hartzaileek partekatzen dute zer gustatu zitzaien gehien
saiotik, zer gustatu zitzaien gutxien, nola sentitu ziren, nola uste duten besteak sentitu zirela
eta zer aldatuko luketen hurrengorako. Ekarpen horiek modu anonimoan jasotzen dira eta
koordinazio taldean lantzen dira. Bertan, GFAren ordezkaritza bat biltzen da prozesua
errazten duten ikerketa taldeekin.

Prozedura erraza da, baina feed backa etengabe jasotzeko aukera eman du. Horren bidez,
batzuetan oso gai operatiboak planteatu dira, baina, beste batzuetan sakoneko gaiak. Saio
bakoitzean, talde politikoak ebaluazio sistema horren bidez jasotako hobekuntza
proposamenak aipatzen ditu.

6. Erakundeen gaitasunak

Gaitasun berriak garatzen dira (teknikoak, erraztekoak, emozionalak) herritarrekin eta
eragileekin lankidetzan sustatutako praktikak bultzatzeko.

6. taula. Erakundearen gaitasunak

Erakundearen gaitasunak

Prozesuan parte hartzen duten erakundeak honako hauek dira: GFA, unibertsitateak,
enpresak, enpresa elkarteak eta ganbera, eskualdeko garapen agentziak eta lanbide
heziketako zentroak.




ETORKIZUNA

ERAIKIZ

Lankidetzazko gobernantzaren gaia berariaz jorratzeko lan saioak egin badira ere, lankidetza
sustatzeko gaitasunak garatzen ari dira, batez ere, praktikaren bidez, hau da, taldean
gertatzen den elkarrizketaren eta horrek parte hartzaileengan sortzen duen konpromisoaren

bidez.




